
 

 

 

ebuh համակարգում ավարտական 

աշխատանքների իրականացման 

ուղեցույց 
 

 

 

 

 

 
 

 

 

 

 

 

 

 

 

 

 

 

 

 

 

 

 

 

 

 



ebuh համակարգում ավարտական աշխատանքների թեմաներից սկսած 

մինչև քննական հաձնաժողովի կողմից ստացվող գնահատականների 

իրականացման համար անհրաժեշտ է կատարել հետևյալ քայլերը. 

 

ՔԱՅԼ 1: Ավարտական (դիպլոմային) աշխատանքի թեմայի և ղեկավարի մուտքագրում 

ՔԱՅԼ 2: Հանձնաժողովի անդամների մուտքագրում 

ՔԱՅԼ 3: Ամփոփիչ ատեստավորման հանձնաժողովի մուտքագրում 

ՔԱՅԼ 4: Կցել ավարտական աշխատանք 

ՔԱՅԼ 5: Պաշտպանության օրվա ցուցակի ձևավորում 

ՔԱՅԼ 6: Ավարտական տեղեկագրի պատրաստում 

ՔԱՅԼ 7: Պաշտպանության հետ կապված լրացուցիչ տվյալներ 

ՔԱՅԼ 8: Ավարտական աշխատանքի պաշտպանության հանձնաժողովի նիստի 

արձանագրությունների ստացում 

 

 

 

 

ebuh համակարգում ավարտական աշխատանքների հետ կապված ամեն ինչ գտնվում 

է §Ավարտական¦ մոդուլում (նկ. 1): 

 

 
Նկ. 1. ebuh համակարգի ավարտական մոդուլը 

 



ՔԱՅԼ 1: Ավարտական (դիպլոմային) աշխատանքի թեմայի և ղեկավարի 

մուտքագրում 

https://ums.anau.am/admin/diplomain_result.php 

  

ebuh համակարգում ավարտական աշխատանքների թեմաների մուտքագրման համար 

պետք է մտնել §Ավարտական¦ մոդուլի - §Դիպլոմայինի թեմա և ղեկավար¦ 

ենթամոդուլը:  

Այնուհետև անհրաժեշտ է որոնման պանելում ընտրել ուսումնական տարին, կրթական 

աստիճանը, ֆակուլտետը, ուսուման ձևը, մասնագիտությունը (եթե առկա է նաև 

կրթական ծրագիրը), խումբը և սեղմել §Որոնել¦ կոճակը (նկ. 2): 

  

 
Նկ. 2. Ավարտական աշխատանքի թեմաների մուտքագրման և դիտման էջ 

 

Նկ. 2-ում առկա տեղեկատվության մեջ սպիտակ գույնը ցույց է տալիս, որ դեռևս այդ 

ուսանողի համար մուտքագրված չէ ավարտական աշխատանքի թեման, իսկ կանաչը՝ 

արդեն մուտքագրվածները: 

Ավարտական աշխատանքի թեման մուտքագրելու համար անհրաժեշտ է նշում 

կատարել տվյալ ուսանողի դիմաց (սպիտակ ֆոն), դրանից հետո ցանկի ստորին 

մասում կհայտնվի մուտքագրման հատվածը, անհրաժեշտ է ընտրել և լրացնել 

անհրաժեշտ տվյալները և սեղմել §Պահպանել¦ կոճակը (նկ. 3): 

 

 
Նկ. 3. Ավարտական աշխատանքի թեմաների մուտքագրման էջ 

 



Ավարտական աշխատանքի մուտքագրված թեման տեսնելու համար անհրաժեշտ է 

նշում կատարել տվյալ ուսանողի դիմաց (կանաչ ֆոն), դրանից հետո ցանկի ստորին 

մասում կհատնվի ուսանողի անուն, ազգանունը, ղեկավարի անուն, ազգանունը և 

թեմայի անվանումը (նկ. 4): 

 

 
Նկ. 4. Ավարտական աշխատանքի թեմաների դիտման էջ 

 

Ավարտական աշխատանքի թեմայի դիտման էջը նաև հնարավորություն է տալիս 

կատարել փոփոխոսություններ: 

 

 

 

ՔԱՅԼ 2: Հանձնաժողովի անդամների մուտքագրում 

https://ums.anau.am/admin/diplomain_result.php  

 

Հանձնաժողովի այն անդամները, որոնք բուհի աշխատակից չեն, մուտքագրման 

համար պետք է մտնեն §Ավարտական¦ մոդուլի - §Անդամների մուտք¦ ենթամոդուլը: 

Այն բաղկացած է 2 էջից՝ մուտքագրման (նկ. 5) և ցանկը դիտելու (նկ. 6): Մուտքագրման 

էջում անրաժեշտ է մուտքագրել անձնական տվյալները, գիտական 

գործությունեությունը (եթե առկա է), աշխատավայրը և պաշտոնը: 

 

 
Նկ. 5. Հանձնաժողովի արտաքին անդամների մուտքագրման էջ 



 
Նկ. 6. Հանձնաժողովի արտաքին անդամների ցանկի արտակատկերման էջ 

 

 

 

ՔԱՅԼ 3: Ամփոփիչ ատեստավորման հանձնաժողովի մուտքագրում 

Ամփոփիչ ատեստավորման հանձնաժողովի մուտքագրման համար պետք է մտնել 

§Ավարտական¦ մոդուլի - §Ամփոփիչ ատեստավորման հանձնաժողով¦ ենթամոդուլը: 

Որոնման պանելում պետք է ընտրել անհրաժեշտ տվյալները և սեղմել §Որոնել¦ 

կոճակը: Այն կրկին բաղկացած է 2 էջից՝ մուտքագրման (նկ. 7) և ցանկը դիտելու (նկ. 8): 

Ցանկը դիտելու համար որոնման պանելում ամբիոնն ընտրելու կարիք չկա: 

Մուտքագրման էջում անրաժեշտ է ընտրել նախագահին, քարտուղարին և 

անդամներին: 

 

 
Նկ. 7. Հանձնաժողովի ձևավորման էջ 

 



 
Նկ. 8. Հանձնաժողովի ցանկի էջ 

 

 

 

 

ՔԱՅԼ 4: Կցել ավարտական աշխատանք 

Ավարտական աշխատանքի, ղեկավարի կարծիքի և գրախոսականի կցելու համար 

պետք է մտնել §Ավարտական¦ մոդուլի - §Կցել ավարտական աշխատանք¦ 

ենթամոդուլը (նկ. 9): 

 

 
Նկ. 9. Ավարտական աշխատանքի, ղեկավարի կարծիքի և  

գրախոսականի կցելու էջ 

 



Ավարտական աշխատանքը կցելու համար անրաժեշտ է սեղմել տվյալ ուսանողի 

դիմաց առկա §Կցել ֆայլ¦ կոճակը, եթե ավարտական աշխատանքը կամ դրա որոշ 

մասերը հասանելի են նաև որևէ հղումով անրաժեշտ է հղումը տեղադրել 

համապատասխան դաշտում: Գրախոսականի ավելացման համար, նախ անհրաժեշտ 

է նշել գրախոսողի ամբիոնը, ընտրել գրախոսողին, այնուհետև §Կցել ֆայլ¦ կոճակի 

միջոցով կցել ֆայլը, իսկ ղեկավարի կարծիքը կցելու համար պարզապես պետք է 

սեղմել տվյալ սյունակի §Կցել ֆայլ¦ կոճակը և կրկին ընտրել ֆայլը, իսկ վերջում 

կցվում է շնորհադեսի ֆայլը: Կցվող բոլոր ֆայլերը ցանկալի է, որ լինեն pdf ֆորմատով 

(MS Word ֆայլը pdf ֆորմատ դարձնելու տարբերակները բերված են §Տոմսերի 

մուտքագրում ebuh համակարգ և քննության անցկացման ուղեցույց¦-ի մեջ): 

 

 

ՔԱՅԼ 5: Պաշտպանության օրվա ցուցակի ձևավորում 

Պաշտպանության օրվա ցուցակի ձևավորման համար պետք է մտնել §Ավարտական¦ 

մոդուլի - §Ցուցակի ձևավորում¦ ենթամոդուլը (նկ. 10): Որոնման պանելում պետք է 

ընտրել անհրաժեշտ տվյալները (օրացույցում դրվում է պաշտպանության օրվա 

ամսաթիվը) և սեղմել §Որոնել¦ կոճակը: 

 

 
Նկ. 10. Պաշտպանության օրվա ցուցակի ձևավորում 

 

Ամսաթիվ սյունակում կատարվում է նշում և պետք է սեղմել հիշել կոճակը (հնարավոր է 

նշում կատարել միայն այն ուսանողների դիմաց, որոնց համար կատարվել է 4-րդ 

կետը): 

 

 

 



ՔԱՅԼ 6: Ավարտական տեղեկագրի պատրաստում 

Պաշտպանության օրերը նշելուց հետո պետք է պատրաստել ավարտական 

տեղեկագիրը, որի համար պետք է մտնել §Ավարտական¦ մոդուլի - §Ավարտական 

տեղեկագիր¦ ենթամոդուլը: Որոնման պանելում պետք է ընտրել անհրաժեշտ 

տվյալները և սեղմել §Ստեղծել տեղեկագիր¦ կոճակը (նկ. 11): 

 

 
Նկ. 11. Ավարտական տեղեկագրի պատրաստում 

 

Տեղեկագիրը պատրաստելուց հետո հանձնաժողովի քարտուղարը պետք է սեղմի 

տեղեկագրի դիմաց գտնվող §Փոփոխել¦ սյան կոճակը և կբացվի ավարտական 

տեղեկագիրը (նկ. 12): 

 

 
Նկ. 12. Ավարտական տեղեկագրի լրացում և հաստատում 

 

Հանձնաժողովի քարտուղարը պետք է լրացնի հանձնաժողովի անդամների կողմից 

նշանակված գնահատականները (100 միավորանոց սանդղակով): Լրացնելուց հետո 

պետք է սեղմել §Թարմացնել¦ կոճակը (կարմիր շրջանակ), դրանից հետո էկրանին 

երևում է ուսանողի ստացած գնահատականը և դրա տառային նիշը: Սակայն այդ 

գնահատականը դեռ վերջնական չէ, դա հնարավոր է փոփոխել հանձնաժողովի 

անդամների գնահատականների վերանայման (փոփոխման) միջոցով: Երբ 

հանձնաժողովի անդամները կորոշեն վերջնական գնահատականը, հանձնաժողովի 

քարտուղարը պետք է սեղմի §ՉՀԱՍՏԱՏՎԱԾ¦ կոճակը (կանաչ շրջանակ), դրա 



սեղմումից հետո այն կդառնա §ՀԱՍՏԱՏՎԱԾ¦ և այլևս հնարավոր չի լինի որևէ 

փոփոխություն անել: 

 

 

ՔԱՅԼ 7: Պաշտպանության հետ կապված լրացուցիչ տվյալներ 

Պաշտպանության ընթացքում հանձնաժողովի քարտուղարը պետք է լրացնի նաև 

պաշտպանության հետ կապված լրացուցիչ տվյալներ, որի համար պետք է մտնել 

§Ավարտական¦ մոդուլի - §Լրացուցիչ տվյալներ¦ ենթամոդուլը: Որոնման պանելում 

պետք է ընտրել անհրաժեշտ տվյալները և սեղմել §Որոնել¦ կոճակը (նկ. 13): 

 

 
Նկ. 13. Ավարտական աշխատանքի պաշտպանության ժամը և հարցերը 

 

Պաշտպանության հետ կապված լրացուցիչ տվյալներն անհրաժեշտ են ամփոփիչ 

արձանագրություն կազմելու համար: Դրանք իրենց մեջ ներառում են՝ 

 պաշտպանության սկիզբը և ավարտը (լրացնել անպայման), 

 ուսանողին տրված հարցերը (ցանկալի է, հետագայում ձեռքով լրացնելուց 

խուսափելու համար): 

Յուրաքանչյուր ուսանողի համար լրացնելուց հետո պետք է սեղմել §Հիշել¦ կոճակը: 

 

 

 

ՔԱՅԼ 8: Ավարտական աշխատանքի պաշտպանության հանձնաժողովի 

նիստի արձանագրությունների ստացում 

https://ums.anau.am/admin/ardzanagrutyun.php 

Ավարտական աշխատանքի պաշտպանության հանձնաժողովի նիստի 

արձանագրությունը ստնալու համար պետք է մտնել §Ավարտական¦ մոդուլի - 

§Արձանագրություն¦ ենթամոդուլը: Որոնման պանելում պետք է ընտրել անհրաժեշտ 



տվյալները և սեղմել §Որոնել¦ կոճակը, էկրային կարտապատկերվի 

արձանագրությունների ցանկը (նկ. 14): 

 

 
Նկ. 14. Ավարտական աշխատանքի պաշտպանության  

արձանագրությունների ցանկ 

 

Յուրքանչյուր ուսանողի համար ավարտական աշխատանքի պաշտպանության 

հանձնաժողովի նիստի արձանագրությունը տեսնելու համար անհրաժեշտ է սեղմել 

ուսանողի դիմացի §Արձանագրություն¦ կոճակը, նոր էջով կբացվի pdf ֆորմատով 

արձանագրությունը (նկ. 15): 

 

 
Նկ. 15. Ավարտական աշխատանքի պաշտպանության հանձնաժողովի  

նիստի արձանագրությունը 

 

Արձանագրության մեջ կարող են լինել դատարկ տողեր, օրինակ՝ ուսանողին տրվող 

հարցերը, դրանք հետագայում տպելուց հետո պետք է ձեռքով լրացնել: Նշված 

արձանագրությունը, վերջում, համաձայն սահմանված կարգի, պետք է ստորագրեն 

հանձնաժողովի բոլոր անդամները: 

 


